
    № 

ՙ       ՚ ____________  2011  թ.

ՀՀ էկոնոմիկայի նախարար
պարոն Տ. Դավթյանին
Հարգելի պարոն Դավթյան
Ի պատասխան Ձեր 2011 թվականի մայիսի 23-ի թիվ 07/17.5/2900-11 գրության ներկայացնում եմ «Տեխնիկական կանոնակարգման մասին», «Հավատարմագրման մասին», «Ստանդարտացման մասին», «Չափումների միասնականության ապահովման մասին՚ ՀՀ օրենքների նախագծերի վերաբերյալ ՀՀ բնապահպանության նախարարության առաջարկություններն ու առարկությունները, ինչպես նաև բնապահպանության բնագավառում  կարգավորման ազդեցության գնահատման մասին եզրակացությունը:

Առդիր՝ 3 թերթ:



Հարգանքով` 

















Ա. Հարությունյան

Ա.Համբարձումյան
567437

ԱՌԱՋԱՐԿՈՒԹՅՈՒՆՆԵՐ ԵՎ ԱՌԱՐԿՈՒԹՅՈՒՆՆԵՐ
«Տեխնիկական կանոնակարգման մասին», «Հավատարմագրման մասին», «Ստանդարտացման մասին», «Չափումների միասնականության ապահովման մասին՚ ՀՀ օրենքների նախագծերի վերաբերյալ
1. «Տեխնիկական կանոնակարգման մասին» ՀՀ օրենքի նախագծի վերաբերյալ առաջարկվում է՝
1) 1-ին հոդվածի 2-րդ կետը շարադրել հետևյալ խմբագրությամբ. « Տեխնիկական կանոնակարգումը  պետության բացառիկ իրավասությունն է՚.

2) 2-րդ հոդվածում՝

 «արտադրանք՚ հասկացության մեջ «կենդանական՚ բառից հետո ավելացնել «և բուսական՚ բառը, հանելով «ներառյալ ձկան արտադրանք՚ բառերը.
3) «ներմուծող՚ հասկացության մեջ «ներսբերում՚ բառը փոխարինել «ներկրող՚ բառով.

4) «որակ՚ հասկացության մեջ հնարավորինս որոշակիացնել այն ժամանակահատվածը, որի ընթացքում բացասական ազդեցության հետևանքները կարող են ի հայտ գալ.

5) 3-րդ հոդվածի 1-ի մասի 1-ին կետը շարադրել հետևյալ խմբագրությամբ. «մարդու առողջության և անվտանգության պահպանությանը, շրջակա միջավայրի, այդ թվում՝ բուսական և կենդանական աշխարհի պահպանությանը, ազգային անվտանգության ապահովմանը, անբարեխիղճ գործունեության կանխարգելմանը՚.
6) 9-րդ հոդվածի՝

ա. 1-ին կետում, որպես Համակարգող մարմնի լիազորություն ամրագրված  է տեխնիկական կանոնակարգման ոլորտում պետական քաղաքականության իրականացման ապահովումը, սակայն պետական քաղաքականության մշակման գործընթացի վերաբերյալ պարզաբանումը բացակայում է,

բ.  6-դ կետում հանել «անհապաղ՚ բառը,

գ. 7-րդ կետում, ինչպես նաև 20-րդ հոդվածի 10-րդ կետում «համապատասխանության՚ բառից հետո նշված «հսկողություն՚ բառը հանել.
7) 12-րդ հոդվածում հստակեցնել տեխնիկական կանոնակարգերի մշակման նպատակով աշխատանքային խմբերի աշխատանքներին պայմանագրային հիմունքներով ներգրավվող փորձագետներին ներկայացվող պահանջները.

8)  26-րդ հոդվածի 4-րդ մասի 1-ին կետից հանել «եթե նման ռիսկերը ակնհայտ չեն առանց նախազգուշացման՚ բառերը, քանի որ ոչ ակնհայտ ռիսկերը նույնպես կարող են բացասական ազդեցություն ունենալ մարդու կյանքի, առողջության, ժառանգականության, կենդանական և բուսական աշխարհի, ինչպես նաև շրջակա միջավայրի վրա: Այս առումով, անհրաժեշտ է սպառողներին տեղեկություն տրամադրել ինչպես ակնհայտ, այնպես էլ ոչ ակնհայտ ռիսկերի առկայության դեպքերում.

9) համապատասխան հոդվածներում՝
ա. «կենդանիներ՚ և «բույսեր՚ բառերը փոխարինել «կենդանական աշխարհ՚ և «բուսական աշխարհ՚ բառերով:
 բ. «շրջակա միջավայրի, բուսական, կենդանական աշխարհ և /կամ բնական ռեսուրսներ՚ բառերից հետո օգտագործված «պաշտպանություն՚ բառը  փոխարինել «պահպանություն՚ բառով:

2. «Հավատարմագրման մասին՚ ՀՀ օրենքի նախագծի վերաբերյալ առաջարկվում է՝

1)  2-րդ հոդվածում՝ 

ա.  «կալիբրավորում՚ հասկացությունը հստակեցման նպատակով խմբագրել.

բ.  տարանջատել և սահմանել «հսկողություն՚ և «վերահսկողություն՚ հասկացությունները, միևնույն ժամանակ համապատասխան հոդվածներում առանձնացնելով տեսչական վերահսկողության գործառույթը կառավարման լիազոր մարմնի իրավասություններից.

2)  12-րդ հոդվածում՝

ա. «պաշտպանության՚ բառը փոխարինել «պահպանության՚ բառով:
բ. հանել «էտալոն՚ հասկացությունը, քանի որ որպես ելակետային համարվող ազգային էտալոն հասկացությունն արդեն իսկ սահմանված Է և 5-րդ հոդվածը տալիս է պարզաբանումներ բացառապես ազգային էտալոնի վերաբերյալ:

գ. ավելացնել նաև «կալիբրավորման աշխատանքներ՚ հասկացությունը, քանի որ այդ աշխատանքների իրականացումը ներառված է 11-րդ հոդվածի 9-րդ կետում և նշված է որպես Չափագիտության ազգային ինստիտուտի գործառույթ:

3. «Ստանդարտացման մասին» և «Չափումների միասնականության ապահովման մասին՚ ՀՀ օրենքների նախագծերի վերաբերյալ առաջարկություններ և առարկություններ չկան:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Տեխնիկական կանոնակարգման մասին՚,  ՙՀավատարմագրման մասին՚, «Ստանդարտացման մասին՚, ՙՉափումների միասնականության ապահովման մասին՚   ՀՀ օրենքների նախագծերի բնապահպանության բնագավառում  կարգավորման
1. ՙՏեխնիկական կանոնակարգման մասին՚,  ՙՀավատարմագրման մասին՚, ՙՍտանդարտացման մասին՚, ՙՉափումների միասնականության ապահովման մասին՚ ՀՀ օրենքների (այսուհետ` օրենքներ)  նախագծերի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:
         2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքների  նախագծերը  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅՈՒՆ


ՆԱԽԱՐԱՐ 

